
shrIshankarabhagavatpAdastutiH

ಶ್ರೀಶಂಕರಭಗವತ್ಪಾದಸ್ತುತಿಃ

ಅಷ್ಟವರ್ಷೇ ಚತುರ್ವೇದೀ ದ್ವಾದಶೇಖಿಲಶಾಸ್ತ್ರವಿತ್ .

ಸರ್ವಲೋಕಖ್ಯಾತಶೀಲಃ ಪ್ರಸ್ಥಾನತ್ರಯಭಾಷ್ಯಕೃತ್ ..೧..

ಪದ್ಮಪಾದಾದಿಸಚ್ಛಿಷ್ಯಃ ಪಾಖಂಡಧ್ವಾಂತಭಾಸ್ಕರಃ .
ಅದ್ವೈತಸ್ಥಾಪನಾಚಾರ್ಯಃ ದ್ವೈತಮತ್ತೇಭಕೇಸರೀ ..೨..

ವ್ಯಾಸನಂದಿತಸಿದ್ಧಾಂತಃ ವಾದನಿರ್ಜಿತಮಂಡನಃ .
ಷಣ್ಮತಸ್ಥಾಪನಾಚಾರ್ಯಃ ಷಡ್ಗುಣೈಶ್ವರ್ಯಮಂಡಿತಃ ..೩..

ಸರ್ವಲೋಕಾನುಗ್ರಹಕೃತ್ ಸರ್ವಜ್ಞತ್ವಾದಿಭೂಷಣಃ .
ಶ್ರುತಿಸ್ಮೃತಿಪುರಾಣಜ್ಞಃ ಶ್ರುತ್ಯೇಕಶರಣಪ್ರಿಯಃ ..೪..

ಸಕೃತ್ಸ್ಮರಣಸಂತುಷ್ಟಃ ಶರಣಾಗತವತ್ಸಲಃ .
ನಿರ್ವ್ಯಾಜಕರುಣಾಮೂರ್ತಿಃ ನಿರಹಂಭಾವಗೋಚರಃ ..೫..

ಸಂಶಾಂತಭಕ್ತಹೃತ್ತಾಪಃ ಸಾಮರಸ್ಯಫಲಪ್ರದಃ .
ಸಂನ್ಯಾಸಕುಲಪದ್ಮಾರ್ಕಃ ಸಂವಿನ್ಮಯಕಲೇವರಃ ..೬..

ಸಾಕ್ಷಾಚ್ಛ್ರೀದಕ್ಷಿಣಾಮೂರ್ತಿಃ ಶಂಕರಾಖ್ಯೋ ಜಗದ್ಗುರುಃ .
ಸಂತನೋತು ದೃಢಾಂ ನಿಷ್ಠಾಂ ಅದ್ವೈತಾಽಧ್ವನಿ ನಃ ಸದಾ ..೭..

ಇತಿ ಶ್ರೀ ಈಶ್ವರಾನಂದಗಿರಿಮಹಾರಾಜಕೃತಾ ಶ್ರೀಶಂಕರಭಗವತ್ಪಾದಸ್ತುತಿಃ
ಸಮಾಪ್ತಾ ..
NA

